
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության օդային սահմանի անցակետով օտարերկրացիների մուտքի արգելքի վերացման դեպքում, որոշման գործող խմբագրության համաձայն ՀՀ սահմանային անցակետում մուտքի արտոնագիր ստանալու իրավունք են ստանալու որոշման հավելվածում չնշված մոտ 70 պետությունների քաղաքացիներ (չհաշված ՀՀ հետ առանց մուտքի արտոնագրի ռեժիմ ունեցող պետությունների): 
Որոշման ընդունումը պայմանավորված է Հայաստանի Հանրապետության օդային սահմանի անցակետով օտարերկրացիների մուտքի արգելքի վերացման դեպքում օտարերկրացիների ՀՀ ժամանման ծավալների կառավարման անհրաժեշտությամբ՝ հակահամաճարակային միջոցառումների իրականացման համադրմամբ: Օտարերկրացիների ՀՀ մուտքի պայման հանդիսացող հակահամաճարակային միջոցառումների իրականացմանը զուգահեռ նպատակահարմար է սահմանափակել անձանց առանց նախապես մուտքի արտոնագիր ստանալու ժամանումը և տեղում դրա ստացումը՝ այդպիսով հնարավորինս կրճատելով ՀՀ տարածքում մնալու պայմանների մասին արդեն ՀՀ ժամանելուց հետո տեղեկանալու դեպքերը։
2. Կարգավորման նպատակը 
Որոշման ընդունման նպատակն է՝
- կանոնակարգել ՀՀ մուտքի արտոնագրի տրամադրումը՝ ժամանումից հետո սահմանային անցակետում դրա տրամադրման դեպքերը հասցնելով խիստ նվազագույնի,
- ստեղծել հնարավորություն ՀՀ ժամանել պատրաստվող անձանց ՀՀ տարածքում մնալու հակահամաճարակային պայմաններին (ինքնամեկուսացման կամ թեստավորման այընտրանք, նախապես թեստավորման հնարավորություն) մուտքի արտոնագրի տրամադրման գործընթացի շրջանակներում նախապես իրազեկելու համար,
- վերահսկելի դարձնել մոտ 70 պետություններից օտարերկրացիների հոսքի ծավալները՝ նախքան ՀՀ տարածք նրանց ժամանելը։
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ արտաքին գործերի նախարարության կողմից: 
4. Ակնկալվող արդյունք
Որոշման արդյունքում սահմանային անցակետում մուտքի արտոնագրի տրամադրումը կնախատեսվի միայն որոշակի կատեգորիայի անձանց համար՝ միաժամանակ պահպանելով օտարերկրյա այլ քաղաքացիների համար հեշտացված կարգով մուտքի արտոնագիր նախապես ստանալու այլ եղանակները (դիվանագիտական ծառայության մարմիններում առանց հրավերի կամ e-visa էլեկտրոնային համակարգով)։ 

